
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

Kuvendi i Komunës së Gjakovës
Komiteti për Politikë dhe Financa

01 Nr.060/01-31194/2018
Gjakovë, me dt.20.11.2018, ora 12:00

Ndërtesa  e Komunës në objektin e ish BANKOS-it
PROCESVERBALI
Nga mbledhja e nëntë e Komitetit për Politikë dhe Financa
Të pranishëm ishin këta anëtarë të KPF-së: z. Anton Shala, z.  Haxhi Sejdiu, znj. Florentina Gjergjaj, z. Bekim Jupa, z. Fazli Hoxha, znj. Diana Qarkaxhia , z. Bekim Ermeni, z. Agon Batusha, znj. Hana Zeka .
Të pranishëm të tjerë: z. Shpat Nivokazi, z. Lulzim Haxhija, z. Zef Komoni, znj. Kujtesa  Qela,  dhe përfaqësuesja e ZKKK-së, zyrtar për informim, përfaqësues të  OSBE-së dhe të OJQ-ve, media lokale: TV Syri, Radio Gjakova, dhe media të shkruara. 

Mbledhjen e kryesoi Kryesuesi i Kuvendit të Komunës: z. Anton Shala  .
Kryesuesi: Të nderuar anëtarë të pranishëm të Komitetit për Politikë dhe Financa sot do ta kemi mbledhjen e nëntë për vitin 2018, të pranishëm në këtë mbledhje janë: 9 anëtarë, andaj me që ekziston kuorumi po  fillojmë me mbledhjen, andaj tani po fillojmë sipas agjendës.
Për këtë mbledhje është propozuar rendi i ditës, sipas ftesës të cilën e keni marrë, a ka dikush ndonjë vërejtje apo sugjerim sa i përket rendit të ditës.
z. Zef Komoni: Kërkoj që pikat e 5 dhe 6 raporti  i ndërmarrjeve Publike të diskutohen menjëherë pas procesverbalit në mënyrë që ne të ju lirojmë meqenëse nuk jemi anëtar të KPF-së .

Kryesuesi: E qes në votim rendin e ditës sipas ftesës që e kemi bërë, me propozimin e kërkesës që pika 5 dhe 6 të diskutohen në pikën 2 dhe 3,  kush është për, kundër , abstenim. Nga anëtaret e KPF-së u votua kështu: unanimisht u miratua  rendi i ditës . 

Pas votimit të bërë u miratua ky: 
R E N D  DITE
1.   Shqyrtimi i Procesverbalit nga mbledhja e  mbajtur me dt. 18.10.2018.

2. Shqyrtimi i Raportit të punës dhe auditorit të pavarur për vitin 2017  të Ndërmarrjes Publike Komunal  Ngrohtorja e Qytetit SH.A Gjakovë.
3. Shqyrtimi i Raportit të punës dhe auditorit të brendshëm për vitin 2017  të Ndërmarrjes Publike Komunal e Stacioni i Autobusëve në Gjakovë
4.  Shqyrtimi i Planit të Punës së Kuvendit për vitin 2019.
5.  Raporti i punës nga Drejtoria për Bujqësi Pylltari dhe Zhvillim Rural për vitin 2018.
6. Shqyrtimi i kërkesave për dhënien në shfrytëzim të pronës së Paluajtshme Komunale KEDS-it  për vendosjen e 3 e Trafostacioneve në Fshatin Doblibare dhe 1  në fshatin Marmull .
7. Të Ndryshme                                                    
1.Pika  e parë e rendit të ditës: Shqyrtimi i Procesverbalit të mbledhjes së mbajtur me dt. 18.10.2018.
Kryesuesi:  Për këtë pikë të rendit të ditës e kemi Shqyrtimi i Procesverbalit të mbledhjes së mbajtur me dt. 18.10.2018 a ka dikush ndonjë vërejtje ose sugjerim sa i përket procesverbalit. E hapi diskutimin për këtë pikë .
z. Fazli Hoxha: Në mbledhjen e  fundit të Kuvendit kemi kërkuar një raport nga Drejtori i DKA-së të cilën me dt. 02. të këtei muaj e kemi dorëzuar edhe me shkrim në Zyrën pritëse të Komunës  e cila i është drejtuar Zyrës së Kryesuesit të Kuvendit, pse nuk është futur në këtë mbledhje dhe  kërkoj që në mbledhjen e Kuvendit të jetë kjo pikë në rendin e ditës raporti për gjendjen e arsimit në Komunën tonë për të cilën janë të shqetësuar shumica e qytetarëve për keqpërdorimet që po ndodhin andaj kërkoj raport të përgjithshme për arsim.
Kryesuesi: Tani jemi në Pikën e rendit të ditës shqyrtimi i procesverbalit andaj kërkoj që kjo pikë të mbetet në pikën  të ndryshme . 

z. Bekim Jupa: Kjo pikë le të mbetet për pikën të ndryshme sepse nuk e kemi gjendje të jashtëzakonshme në arsim ashtu siç po aludohet këtu.
Kryesuesi: Pasi që nuk ka diskutime e qes në votim, miratimin e Procesverbalit të mbledhjes së mbajtur me dt. 18.10.2018,  Kush është Për, Kundër, Abstenim. 
Nga anëtarët e KPF-së  unanimisht u votua pro këtij procesverbali nga mbledhja e kaluar. 
2. Pika e dytë e rendit të ditës:  Shqyrtimi i Raportit të punës dhe auditorit të pavarur për vitin 2017  të Ndërmarrjes Publike Komunal  Ngrohtorja e Qytetit SH.A Gjakovë
Kryesuesi: Për  këtë pikë të rendit të ditës e kemi Shqyrtimi i Raportit të punës dhe auditorit të pavarur për vitin 2017  të Ndërmarrjes Publike Komunal  Ngrohtorja e Qytetit SH.A Gjakovë, andaj e          ftoj z. Zef Komanin që ta merr fjalën .
z. Zef Komani: Në emër të Komisionit Komunal të aksionarëve të Ndërmarrjes Publike Komunale  Ngrohtorja e Qytetit SH.A Gjakovë, sot para jush po ju prezantojë raportin e punës dhe raportin e auditorit për vitin 2017 të kësaj Ndërmarrje, ky Komision është i obliguar që të prezantoj punën e Komisionit paraprak  mirëpo materialet i kamë shpërndarë me kohë dhe jemi te gatshëm për çdo përgjigje dhe kërkesë të tuajën. 
z. Haxhi Sejdiu: Shkalla e inkasimit për vitin  2017 është rritur për 99% dhe është një arritje e madhe, mirëpo shqetësues është fakti se borxhlinjtë  më të  mëdhenj janë institucionet, p.sh DKRS-ja ka arritur marrëveshje dhe ka përfituar nga ligji për faljen e borxheve por të njëjtën  gjë nuk e ka bërë DKA-ja borxhi i se cilës figuron ende në vlerë prej 195,000€ andaj këtë duhet adresuar në institucionet përkatëse të cilat për çdo vit i kanë mjetet e ndara për këto shpenzime 
z. Bekim Ermeni: Ky  raport është hartuar nga bordi i kaluar dhe kërkojë në cilësinë e kujt sot z.Komani e prezanton këtë raport, si dhe kërkoj informacione nga ju se çfarë është duke ndodhur në projektin e ngrohtores së re.
z.  Zef Komani: Për çështjen e borxhit fillimisht duhen të falënderohen menaxhmenti ekzekutiv se nga 1.1miljon€ sa kanë qenë borxh në vitin 2013 kanë arritur që në vitin 2017 të kenë 250.000€ borxh. Inkasimi pas faljes së borxheve është rritur në 98 %. Sa  i përket raportimit sot këtu unë jam kryesues i Komisionit Komunal të Aksionarëve  dhe Institucionet publike dhe shtetërorë kanë kontinuitet andaj sot e kamë prezantuar raportin e vitit 2017. Ndërsa i përket projektit të ngrohtores së re të gjitha procedurat kryhen nga bashkimi Evropian dhe njëherë ka dështuar tenderi për ndërtimin e ngrohtores së re dhe tani janë hapur proceduarat përsëri dhe kanë aplikuar 4 firma pra jemi në proces .   

z. Bekim Jupa:  Me sa kemi ne informata bordi i ri i kësaj  ndërmarrje që disa muaj nuk i ka marrë pagesat dhe arsyetimi i menaxhmentit ka qenë se nuk kemi mjete të nevojshme dhe do të kryhen në mënyrë retroaktive dhe kërkojmë sqarime se si është rregulluar kjo çështje.

z.Zef Komani: E thashë edhe me herët se nga 1.1miljon € janë paguar mbi 750.000€ ndërsa për çështjen e pagesave nuk kanë pasur mundësi dhe jemi dakorduar që fillimisht të paguajnë punëtorët që kanë punuar gjatë gjithë kohës për remontin dhe përgatitjen e ngrohtores për stinën e dimrit.  Inkasimi i mjeteve zakonisht bëhet në stinën e dimrit dhe në momentin që do të filloj inkasimi do ju bëjmë pagesën e pagave dhe bordit të drejtorëve.
z.Bekim Jupa: Komisioni i aksionarëve duhet të bëjë presion tek menaxhmenti  që të bëjë inkasimin e mjeteve sepse sot janë format ligjore të inkasimit dhe menaxhmenti duhet ti kryej obligimet e ndërmarrjes sepse jemi në proces të investimeve milionëshe dhe ekziston kjo gjendje në këtë ndërmarrje që nuk duhet të ishte e tillë .
z.Zef Komani: Ne së bashku me bordin e drejtorëve jemi pajtuar që në fillim të bëhen pagesat e punëtorëve dhe pastaj pagesat e bordit të drejtorëve. Për këtë sezon të dimrit për momentin kemi një sasi shumë të vogël të mazutit dhe është një fatkeqësi që mazutit ju ka ngritur çmimi bukur shumë, mirëpo jemi duke pritur që Qeveria e Republikës që ti ndajë 450mije € për furnizimin e ngrohtores së Qytetit të Gjakovës me lëndë djegëse.
Kryesuesi: Meqenëse nuk ka diskutime tjera e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I. Aprovohet Shqyrtimi i Raportit të punës dhe auditorit të pavarur për vitin 2017  të Ndërmarrjes Publike Komunal  Ngrohtorja e Qytetit SH.A Gjakovë  .

II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
3. Pika e tretë e rendit të ditës: Shqyrtimi i Raportit të punës dhe auditorit të brendshëm për vitin 2017  të Ndërmarrjes Publike Komunale Stacioni i Autobusëve në Gjakovë .
Kryesuesi: Për këtë pik të rendit të ditës e kemi Shqyrtimi i Raportit të punës dhe auditorit të pavarur për vitin 2017  të Ndërmarrjes Publike Komunale Stacioni i Autobusëve në Gjakovë, andaj e ftojmë znj. Kujtesa Qela kryesuese  e  Komisionit Komunal të aksionarëve,  që ta merr fjalën lidhur me këtë pikë .
 znj.Kujtesa Qela: Sot para jush po e prezantoj raportin e punës dhe auditorit                                                                       për ndërmarrjen publike Komunale Stacioni i Autobusëve ku të hyrat kryesisht realizohen nga operator të jashtëm dhe peronizimi dhe qiraja e lokaleve brenda stacionit të autobusëve si dhe ka pasur një subvencion nga ana e Komunës në vlerë prej 12.000 € dhe në krahasim  me vitin 2016 të hyrat janë rritur në këtë ndërmarrje ndërsa sa i përket shpenzimeve janë kryesisht pagat e punëtorëve  dhe shpenzimet e tjera të nevojshme kemi  zvogëlim të shpenzimeve për Komunali dhe në paga për 8 punëtorë që kanë dalë në pension si dhe është bërë nivelizimi i pagave.
Kryesuesi: Unë fillimisht dua të bëjë një pyetje që Komuna e ka subvencionuar me 12.000€ këtë ndërmarrje ndërsa ndërmarrja ka dalë me bilanc pozitiv me 25.000€ andaj pyetja ime është cila ka qenë arsyeja e këtij institucioni.

znj.Kujtesa Qela: Ato mjete nga Komuna janë ndarë me qellim për blerjen e autobusit urban dhe                                        janë të pa shpenzuara në konto të ndërmarrjes.

z.Agon Batusha: Kalimi i ndërmarrjes në menaxhimin e Komunës është bërë në mandatin e Komisionit të kaluar aty ka pasur keqpërdorim të rrymës, keqpërdorim të ujit, punëtorët janë paguar me 70€ dhe ka pasur disa punëtor qe kanë marrë 3-4 paga, shfrytëzim i lokaleve ka qenë jo i rregullt , punëtorët nuk i kanë dhenë përgjegjësi as kujt plus janë shtuar edhe 5 anëtarë të bordit.
Ky raport i hartuar mjaft mirë mirëpo problemi në këtë ndërmarrje qëndron me kompanitë që nuk peronizohen por ndalen jashtë stacionit dhe kemi kërkuar ndihme nga Komuna dhe Policia sepse i shkakton humbje të mëdha. Garazha e Autobusëve është në menaxhimin e AKP-së ku Komuna e paguan Sigurimin dhe aty shfrytëzohet edhe nga Komuna edhe nga Ҫabrati, dhe as Komuna e as Ҫabrati nuk paguajnë për shfrytëzimit të kësaj hapësire. Komuna nuk ka një plan të zhvillimit të kësaj hapësire ku do të kemi një hapësirë ku autobusët do të parkoheshin dhe do të inkasoheshin mjete.  Unë një gjë nuk po e kuptoj se një drejtor ka punuar mirë dhe janë shtuar të hyrat është stabilizuar ndërmarrja dhe tani kërkoj sqarime se cila është logjika e ndërrimi të një drejtori të suksesshëm .
znj. Kujtesa Qela: Garazha e Autobusëve nuk është në administrim të AKP-së, Kryeshefi është ekzistues është në detyre janë kryer procedurat e konkursit dhe  është zgjedhë kryeshefi i ri 
Kryesuesi: Drejtori ka qenë me mandat të caktuar dhe është zgjedh drejtori i ri dhe i urojmë shumë sukses në punën e ti .
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I.    Aprovohet Shqyrtimi i Raportit të punës dhe auditorit të brendshëm për vitin 2017  të Ndërmarrjes Publike Komunale Stacioni i Autobusëve në Gjakovë
II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
4. Pika e katërt e rendit të ditës: Shqyrtimi i Planit të Punës së Kuvendit për vitin 2019 

Kryesuesi: Për  këtë pikë të rendit të ditës e kemi Shqyrtimi i Planit të Punës së Kuvendit për vitin 2019, draftin e planit të punës së bashku me materialin e mbledhjes e keni marrë  me kohë, unë propozoj që mbledhjet të mbahen sipas një agjende e cila mundet të jetë në këtë mënyrë  që Mbledhjet e KPF-së të mbahen të Enjten e dytë të çdo muaji ndërsa Mbledhjet e Kuvendit të mbahen të Enjten e Fundit të çdo muaji  dhe sipas nevojës të kemi edhe ndonjë mundësi lëvizje me këtë agjendë pra mos të jemi krejtësisht të kufizuar por të kemi një orientim, andaj  nëse keni ndonjë vërejtje apo sugjerim, e  hapi diskutimin për këtë pikë .
z. Bekim Ermeni: Unë dua të ndalem tek disa çështje më shumë teknike sepse ka disa muaj se janë nga 5 të Enjten si e keni planifikuar për këta muaj në mënyrë që të kemi një orientim të saktë për planin e punës.
Kryesuesi: Ne e kemi analizuar këtë çështje dhe kemi menduar që e enjtja e 2 të jetë e paraparë për KPF-në ndërsa e enjtja e 4 eventualisht e fundit të jetë për mbledhjen e  Kuvendit por mundet edhe të ketë ndonjë lëvizje  . 

z. Agon Batusha: Unë me Planin e Punës nënkuptojë një plan me të gjerë e jo vetëm pikat e rendit të ditës, në muajin Janar është raporti i Kryetrarit për Gjendjen Ekonomike Financiare të Komunës së Gjakovës andaj unë kërkoj që të kemi raportin e punës për vitin 2018 nga ekzekutivi, ndërsa në muajin Korrik është shqyrtimi i raportit të Auditorit për ndërmarrjet Publike Komunale  për vitin 2018 dhe prapë është një pik tjetër Raporti i Punës për 3 NPK , mendoj se korrik është vonë për raportin e Punës andaj kërkojmë të jenë në Janar, si dhe  në Shatorë është e paraparë Informata mbi përgatitjen e fillimi të  vitit të ri shkollor unë mendoj se është vonë sepse në atë kohë fillon vitit shkollor andaj kërkojmë të jetë më herët kjo pikë, si dhe në  muajin Tetor është Pika Informatë mbi implementimin e planit të investimet në hapësirat Publike, ne nuk kemi as një plan dhe të informohet  për implementimin e planit andaj si do të veprohet . Ne sugjerojmë që të rishikohet rregullorja për Ndarjen e Subvencioneve sepse po përfitojnë ata që janë më të fortit, 

Kryesuesi:  Për raportin e arsimit po kërkohet me raportua lidhur me procedurat që janë ndjekur dhe si ka rrjedhur përgatitjet dhe fillimi i vitit shkollor , ndërsa për planin e investimeve në hapësirat Publike ekzekutivi i harton dhe në Kuvend e paret raport in lidhur me ato punë të kryera . 

Znj. Diana Qarkagjia: Pajtohemi që të kemi rishikim të  kësaj rregullore sidomos te disa kritere si p.sh. të jetë kritere që të përfitojnë studentët që e kanë vetëm njërin prind të punësuar e jo të kenë mundësi të përfitojnë ata që nuk kanë nevojë  .
Kryesuesi: Ne sot jemi duke diskutuar për Planin Bazik të punës së Kuvendit që të kemi orientim se si do të punohet dhe nuk mendoj se mundemi në këtë mënyrë të qesim kritere dhe elemente të imta që nuk mundemi të përmbahemi në praktik.
z. Agon Batusha: Kërkojmë që në mbledhjen e muajit Janar ose të muajit shkurt të kemi një raport nga Drejtoria e Administratës dhe personalit raporti lidhur me të punësuarit brenda vitit. Si dhe nuk kemi marrë raport nga bashkësitë lokale andaj mendoj se duhet të kemi një raport për punën e Këshillave Lokal.
Kryesuesi: Problemi qëndron tek Këshillat lokal është ligjor sepse nuk lejon linja të veçanta buxhetore për Këshillat lokal, andaj kjo çështje pengesa kryesore për çka kemi diskutuar edhe në Asociacionin e Komunave dhe MAPL-ja është duke punuar që të gjejë një zgjidhje për këtë çështje .

z. Bekim Ermeni: Propozoj që në muajin Shkurt të kemi  një raport të auditorit të brendshëm për skemën e subvencioneve dhe Investimeve kapitale , e jo të presim raportin nga Auditori i  jashtëm dhe të reagojmë ne pasi të jenë kryer këto procedura .
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m

I.    Aprovohet  Plani i Punës së Kuvendit për vitin 2019, me plotësimet e bëra sipas propozimeve te anëtarëve të Komitetit  për Politik dhe  Financa .

II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
5. Pika e pestë e rendit të ditës : Raporti i punës nga Drejtoria për Bujqësi Pylltari dhe Zhvillim Rural për vitin 2018.

Kryesuesi: Për këtë pikë të rendit të ditës e kemi Raporti i punës nga Drejtoria për Bujqësi Pylltari dhe Zhvillim Rural për vitin 2018, andaj e ftojmë drejtorin e Drejtorisë për Bujqësi Pylltari dhe Zhvillim Rural, z. Shpat Nivokazi  që të merr fjalën .

z. Shpat Nivokazi:  Ky raporte është për periudhën Janar-Nëntor  2018 e jo për tërë vitin 2018  ku i kemi prezantuar të gjitha subvencionet që janë ndarë për këtë vit si dhe , vaksinimi i gjedheve , sa i përkite kapitaleve kanë përfunduar ndërtimi i 4 pendave si dhe kanalet e ujitjes janë duke u ndërtuar në fshatrat Botushë, Smolicë dhe Nivokazë .  
Kryesuesi: E hapi diskutimin për këtë pikë.
znj. Florentina Gjergjaj: E kemi një pyetje për subvencionet konkretisht për shpërndarjen e serave për vitin 2018 që janë ndarë me rajone dhe me numër të ndryshëm të përfituesve, më intereson të dimë se cilat kanë qenë kriteret në bazë të rajoneve në bazë të madhësisë së rajoneve apo në  bazë të numrit të aplikuesëve .
z. Agon Batusha: Unë kërkoj që të kemi vendimin me emrat e anëtarëve të komisionit si dhe të kemi listën e përfituesve me emër dhe mbiemër, si dhe për pylltarinë është shënuar se ka konfiskim të druve të prera ilegalisht, u tha edhe nga drejtoi i D.SH.P se të gjithë drutë janë duke u shitur ilegalisht si dhe shkaktojnë edhe probleme të ndryshme si në komunikacion dhe në aspekte të tjera, andaj pyetja është se a është caktuar vendi për shitjen e druve si dhe konfiskimi i druve është shumë i vogël andaj si do të  gjendet një zgjidhje për ketë problem .  

z. Shpat Nivokazi: Shpërndarja e subvencioneve është bërë në bazë të kërkesave sipas rajoneve, sa i përket anëtarëve të komisioneve do të ju dërgojmë në mbledhjen e Kuvendit ndërsa sa i përket përfituesve të subvencioneve me qëllim nuk i kemi publikuar sepse nuk është lejueshme me i publiku të dhënat e identitetit për një subvencion që e ka përfituar , sa i përket shitësve të druve ne e kemi caktuar vendin për shitjen ndërsa për shitjen ilegale ato dru nuk prihen në gjakove dhe ai problem është edhe i nivelit qendrorë sepse rojet e pyllit nuk munden me i ndal kamionët e pa regjistruar dha jo ka të bëjë me tregti dhe përgjegjës nuk jemi ne .
z. Haxhi Sejdiu: Unë nuk pajtohemi me kriterin e dhënies së subvencioneve në bazë të rajoneve por duhet të jetë në bazë të kritereve tjera e jo të ndahen sipas rajoneve. Pendat e ujitjes a kanë qenë  në tender  në këtë vit apo janë të viteve e paraprake sepse këtu është vlera 140.000€ ndërsa në fshatin Popoc penda është punuar vitin e kaluar. Punimet në   ndërtimin e rrjetit të kanalizimit punët kanë shkuar shumë keq ndërsa koha ka qenë shumë e mirë që ka mundësuar me i  realizua punimet, i keni dhënë punë operatorit që nuk ka pasur as një mjet pune.
z. Shpat Nivokazi: Kriteri i rajoneve është kriter në rregulloren për ndarjen e subvencioneve e cila do të vijë për ndryshim, për 4 pendat që janë përfunduar  3 kanë qenë  të kontraktuar nga  viti i kaluar , ndërsa për operatorin ekonomik nga dt. 10.10.2018 kamë dërguar kërkesë në Zyrën e Prokurimit që këtij operatori ekonomik ti shkëputet kontrata por për shkak të procedurave ende nuk është bërë asgjë .
z. Bekim Ermeni: Unë i kamë disa kërkesa për plotësimin e materialit për mbledhjen  e Kuvendit , Komuna e ka rregulloren për ndarjen e subvencioneve që ne e kemi për obligim me e respektua , në nenin 16 për bujqësinë thotë ndarje proporcionale e barabartë sipas rajoneve nuk thotë sipas kërkesave, andaj serat në këtë vit janë ndarë në kundërshtim me këtë nen të rregullores së Komunës, në dokumentet që ju shpërndava me këtë kërkesë është një tabelë me të dhënat që ne kërkojmë ti kemi për mbledhjen e Kuvendit si dhe për vaksinimin e deleve dhe dhive  kemi një informatë që thotë se janë kryet krejt mirëpo sipas kontratës që është publike  janë kontraktuar 15,000 vaksina, 55 doza të inseminimit artificial, dhe 7000 vaksina për dele dhe dhi edhe pse këtu është bërë një shkelje sepse njoftimi për kontratë kanë qenë 8000 dhe janë kontraktuar 7000 nuk e dimë pse , te kjo skemë nuk ka informata a ka pasur ftesë publike si janë përzgjedhur këta ku e kanë mare informatën se janë 15000,  si dhe rregullores thotë se në çdo subvencion duhet të marrin pjesë me 20% në këtë rastë nuk është zbatuar, andaj kërkojë që në mbledhjen e Kuvendit të plotësohet raporti më këto të dhëna që i kërkova. Për investimet kapitale komuna e ka një plan sa kanale do të ndërtoj sa mjete i ka dhe ku do të investohet dhe sa janë realizuar dhe sa jo këto duhet të jenë prezantuar në raport si dhe të jenë të prezantuara edhe pëlqimet për shndërrimin e tokës Bujqësore. Për ditët e Agrobiznesit nuk po e shoh në raport pse në këtë vit nuk është mbajtur në këtë vit si dhe për çështjet e fidanëve dhe të centrifugave nuk është respektuar kriteri i rajoneve . 
z. Bekim Jupa: Drejtori edhe në raport dhe këtu e potencoi se përfituesit e  subvencioneve janë në 5 regjionet ata të cilët i kanë plotësuar kriteret e kërkuara dhe nuk ka as një arsye për shqetësim këtu ka qenë një proces transparent dhe i  drejtë. Për çështjen e vaksinimit të gjedheve aq shumë fole sa i pyeta kolegët se ku po i  lexon, dhe as një herë nuk the se shumë mirë se të gjitha kërkesat janë plotësuar dhe janë  vaksinuar të gjitha gjedhet në komunën e Gjakovës. Ne u pajtuam që kemi listën me numrin e NIF-it për të gjithë ata që kanë përfituar nga Subvencionet komunale dhe ju z. Ermeni keni kritikuar kur është ngritur buxheti për Bujqësi  andaj këto janë mundësit buxhetore por kërkoj nga drejtori që të angazhohen që punët në investimet kapitale të kryhen më herët .
znj. Florentina Gjergjaj: Unë men do se nuk është në rregull ndarja proporcionale në rajone sepse nëse në një rajon ka vetëm 2 aplikant sa është e logjikshme me i shpërndarë më shumë nëse nuk ka kërkesa kjo nuk mundet të realizohet 

z. Bekim  Ermeni: Komuna ka  lidhur kontratë për 35 sera dhe pastaj ka shpallë ftesën Publike dhe kanë aplikuar fermerët dhe në rregulloren për ndarjen e subvencioneve është e  caktuar se duhet të shpërndahen në bazë të ndarjes së subvencioneve në mënyrë proporcionale, dhe nëse nuk i plotësojnë kriteret nuk mundet të përfitoj.
Kryesuesi: Unë nuk pajtohem me kriterin e ndarjes së regjioneve dhe kërkoj që të fillohen procedurat ligjore që të ndryshohet ky kriter.

z. Shpat Nivokazi: Sa i përket kriterit të ndarjes sipas rajoneve numri i paraparë ka qenë nga 7 mirëpo në rajonin e Gjakovës dhe të rekës së Keqe nuk janë shpërndarë nga 7 sepse në gjakove vetëm 2 i kanë plotësuar kriteret edhe në rek të keqe vetëm 4 i kanë plotësuar andaj aty ku nuk janë plotësuar kemi vazhduar me rajonet tjera . për numrin e gjedheve në entin e  statistikave  janë 49.000 gjedhe dhe një shembull në emër të prindit tim janë 8 gjedhe të regjistruara dhe tani nuk e kemi asnjë pra kjo është një arsye se nuk është më ai numër. Vaksinimi është bërë derë për derë dhe nuk ka mbetur as një pa i vaksinuar dhe është berë në pranverë ku të gjitha delet dhe dhitë i kanë pasur të vegjlit e tyre .
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I.    Aprovohet Raporti i punës nga Drejtoria për Bujqësi Pylltari dhe Zhvillim Rural për vitin 2018  .
II. Ky raport të plotësohet me të dhënat e Komisioneve për ndarjen e subvencioneve .

III. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës .
6. Pika e gjashtë e rendit të ditës: Shqyrtimi i kërkesave për dhënien në shfrytëzim të pronës së Paluajtshme Komunale KEDS-it  për vendosjen e 3  Trafostacioneve në Fshatin Doblibare dhe 1  në fshatin Marmull
Kryesuesi: Për këtë pikë të rendit të ditës e kemi, Shqyrtimi i kërkesave për dhënien në shfrytëzim të pronës së Paluajtshme Komunale KEDS-it  për vendosjen e 3 Trafostacioneve në Fshatin Doblibare dhe 1  në fshatin Marmull, andaj e ftoj z. Lulzim Haxhija zyrtarin nga Drejtoria për  Urbanizëm dhe Mbrojtje të Mjedisit që ta merr fjalë .

z. Lulzim Haxhija: DUMM ka pranuar 4 kërkesa nga KEDS-it për e 3 Trafo stacioneve në Fshatin Doblibare dhe 1 në fshatin Marmull, një trafostacion e tipit blind dhe tri të tipit Shtyllë me dimensione të cekura në dokumentacionet e juaja , dhe të gjitha pronat janë Pronë Komunale kërkesat janë të shoqëruara me foto e vendit dhe me dokumentacionet e nevojshme , kërkesat janë për dhënien afatgjatë në shfrytëzim.
z. Bekim Ermeni: Unë e kamë një paqartësi ku në pikën 1 të propozim vendimit thotë pa kompensim material, ndërsa pika tretë thotë se çështjet tjera të cilat munden të caktohen nga Kuvendi janë  Kompensimi , lartësia e tije dhe mënyra e pagesës , andaj këtu e kemi të pa qartë .

z. Lulzim Haxhiu: Kërkesat e KEDS-it janë pa kompensim mirëpo Kuvendi mundet të vendos  që të ketë edhe kompensim .

z. Bekim Ermeni: Andaj ne po kërkojmë nga ju si njësi e kërkesës cili është propozimi i juaj .
z. Lulzim Haxhiu: Kjo pikë ka të bëjë me interesin e fshatrave që e kanë bërë kërkesën dhe meqenëse kemi të bëjmë me pjesë të vogla dhe nuk mendoj se kemi ndonjë përfitim të madhe në krahasim me përfitimin që e kanë ata banorë kur të  vendosen këto trafo.
z. Agon Batusha: KEDS-i është kompani Private dhe ne po i japim në shfrytëzim  Pronën Publike, dhe kjo ka ndikuar që edh enë një mbledhje të kaluar kur KEDS ka kërkuar lejimin e vendosjes së Orëmatësve në shtylla elektrike , andaj kërkojmë që nëse aprovohet kërkesa e tyre  ti kushtëzohet me ndriçimin e asaj rruge .
z. Anton Shala: Komuna jonë i ndjek të gjitha procedurat lidhur më këto kërkesa mirëpo komunat tjera janë duke përfituar shumë nga investimet e KEDS-it nëse ne e aprovojmë këto kërkesa vendimi i Kuvendit do të jetë i ligjshëm por është në dorën tonë se si do të veprojmë .
z. Bekim Jupa: Pajtohem me  parafolësit sepse për këtë kohë sa jemi në Kuvend i kemi miratuar disa vendime që i kemi dhe në KEDS-it pronë të pa luajtshme në Shfrytëzim për 99 vite dhe Komuna as një herë nuk e ka mare as një definicion nga kjo kompani , të paktën të kemi  obligua që të bëjë investimi në rrjetin e rrymës dhe në shtyllat elektrike sepse ajo është kopani private dhe e ka për obligim që të furnizoj me rrymë konsumatorët e tyre sepse për atë edhe paguhet, andaj mendoj që të shtyhet kjo pikë për mbledhjen tjetër .
z. Lulzim Haxhiu: Në kërkesat zyrtare që i ka dorëzuar KEDS-i në DUMM i kemi  të caktuar edhe investimet që do të bëhen në këto fshatra në rrjetën e tensionit të Lartë dhe në rrjetin e tensionit të ulët dhe në rrjetin elektrik .Kjo kërkesë është filluar nga Banorët e këtyre fshatrave që fillimisht janë drejtuar DSHP dhe pastaj   është dërguar në KEDS pastaj ka ardhur në DUMM dhe ne ju kemi dërguar tek ju për shqyrtim . 
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë
P ë r f u n d i m

I.    Aprovohen kërkesat për dhënien në shfrytëzim të pronës së Paluajtshme Komunale KEDS-it  për vendosjen e 3 e Trafostacioneve në Fshatin Doblibare dhe 1  në fshatin Marmull Raporti i punës nga Drejtoria për Bujqësi Pylltari dhe Zhvillim Rural për vitin 2018  .
II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
7. Pika e shtatë e rendit të ditës: Të Ndryshme 
Kryesuesi: Për këtë pikë të rendit të ditës e kemi të ndryshme a ka ndonjë diskutim sa i përket kësaj pike .
z. Fazli Hoxha:  Në mbledhjen e kaluar të Kuvendit kamë kërkuar që për këtë mbledhje të kemi një raport nga DKA-ja dhe me datën 2 të këtij muaji e kemi dorzuar kërkesën me shkrim mirëpo, zyra pritëse gabimisht e ka dërguar kërkesën tonë në DKA-së e cila ka qenë e drejtuar për zyrën e kryesuesit të Kuvendit ,ku kemi kërkuar që drejtori i DKA-së të na informoj lidhur me situatën e arsimit në Komunën e Gjakovës ku kemi cekur disa pika dhe kemi kërkuar informatë se çfarë po ndodhë me punësimet në arsim .Për çka kemi pranuar shumë ankesa nga qytetarët dhe është e nevojshme që kuvendi të informohet ne detaje për këtë çështje.
Kryesuesi:  Unë propozoj që DKA-ja të raportoj në një mbledhje të ardhmeshme sepse afati kohorë deri në thirrjen e Kuvendit është shumë i shkurtër dhe teknikisht nuk mundë të përgatitet.

z. Fazli Hoxha:  Unë kërkoj që ky raport të bëhet në këtë mbledhje sepse kemi raste që ankesat janë bërë edhe në Polici dhe në organet tjera përkatëse dhe nuk mendoj se ka hapësirë që kjo pikë të shtyhet për një mbledhje tjetër.
Kryesuesi:  Kjo që u tha nga ju z. Hoxha është gjithnjë sipas jush sepse gjendja nuk është ashtu siç po e thoni  dhe është në dorën e juaj anëtarë të KPF-së që të vendosni  për këtë çështje.
z. Bekim Jupa: Unë kamë kërkuar dhe ne të kaluarën që kuvendi mos të përzihet në punët e arsimit sepse janë organet dhe procedurat që e rregullojnë këtë çështje , ndërsa sa i përket ankesave le të zhvillohen sipas procedurave të cilat i parasheh legjislacioni në fuqi.

Znj.Diana Qarkaxhija: Edhe ne pajtohemi që të kemi një raport të përgjithshëm nga DKA-ja lidhur me gjendjen e arsimit në Komunën e Gjakovës.
z.Haxhi Sejdiu: Sa i përket çështjes së punësimeve në arsim ne nuk kemi të drejtë të ndërhymë sepse janë procedurat e rregullta të cilat duhet ndjekur ashtu siç janë ndjekur në Shkollën e Mesme të Mjekësisë ku nga ankesat e bëra ka ardhur deri të shfuqizimi i Vendimit për emërimin e drejtorit.
z. Fazli Hoxha:  Në kemi kërkuar në mbledhjen e Kuvendit gjithashtu jemi drejtuar edhe me shkrim dhe është e drejt e jona që të kërkojmë që kjo pikë të futet si pikë e rendit të ditës në mbledhjen e radhës së kuvendit andaj kërkoj që të hedhet në votim.
Kryesuesi: Meqenëse nuk ka diskutime të tjera e qes në votim që pika Raporti i drejtorin për arsim në Komunën e Gjakovës lidhur me situatën e arsimit dhe punësimeve në arsim  të prezantohen në mbledhjen e radhës të Kuvendit. Kush është për , kundër , abstenim. nga anëtarët e pranishëm të KPF-së u votua kështu 4 pro , 5 kundër dhe 1 abstenim. Pas votimit të  bërë, u konstatua se kjo pikë nuk kalon :
Meqenëse nuk ka diskutime të tjera e shpalli të mbyllur ketë mbledhje                                            
Mbledhja u shpall e mbyllur në ora 12:00
Procesmbajtës,                                                                      Kryesuesi i Kuvendit të Komunës 

____________                                                                                 __________________

Burim Bajrami                                                                                  z. Anton Shala 

